2023:163801

REPUBLIKA E KOSOVES/REPUBLIKA KOSOVA

GJYKATA THEMELORE PRIZREN

Numri i léndés: 2023:163800
Daté: 23.02.2024
Numri i dokumentit: 05365113

C.nr.2506/23

GJYKATA THEMELORE NE PRIZREN - Departamenti i Pérgjithshém, Divizioni Civil,
me gjyqgtaren Edije Sezairi, duke vendosur né c¢éshtjen kontestimore té paditéses M.G. nga
Prizreni, té cilén sipas autorizimit e pérfagéson avokat A.H. nga Prishtina, kundér té paditurés
Komuna e Prizrenit — Drejtoria Komunale e Arsimit, té& cilén me autorizim e pérfagéson e
autorizuara V.1.Xh. me objekt kontesti pagesa mbi bazén e pérgindjes sé inflacionit, vlera e
kontestit 190.98 euro, jashté seance, me daté 22.02.2024 mori kété:

AKTGIYKIM
Pa shqyrtim kryesor té ¢éshtjes

I. APROVOHET pjesérisht e bazuar kérkesépadia e paditéses M.G. nga Prizreni,
DETYROHET e paditura Komuna e Prizreni — Drejtoria Komunale e Arsimit, gé paditéses té
kompensohet né emér té pagesés shtesé mbi bazén e inflacionit pér periudhén kohore Qershor -
Néntor 2022, né shumén prej 170.30 euro, me kamaté ligjore prej 8% né nivel vjetor, e cila
fillon té rrjedhé nga data e paragitjes sé padisé (31.07.2023), e deri né pagesén definitive, té
gjitha kéto né afat prej 7 ditésh, nga dita e pranimit té kétij aktgjykimi nén kércénim té
pérmbarimit.

I1. DETYROHET e paditura Komuna e Prizrenit - Drejtoria e Arsimit, né emér té shpenzimeve
té procedurés, paditéses té ia paguaj shumén prej 124 euro, né afat prej 7 ditéve, nga dita e
marrjes sé aktgjykimit, e nén kércénim té pérmbarimit.

I11. REFUZOHET pjesa tjetér e kérkesé padisé, pértej shumés sé gjykuar sikur né pikén | té
kétij dispozitivi, né shumén prej 20.68 euro, e pabazuar.

Arsyetim

Paditésja M.G. nga Prizreni né kété gjykaté me daté 31.07.2023, pérmes té autorizuarit té saj,
ka ushtruar padi kundér té paditurés Komuna e Prizreni — Drejtoria Komunale e Arsimit, me té
cilén ka kérkuar nga gjykata qé ta detyroi té paditurén pér pagesén mbi bazén e pérgindjes sé
inflacionit, duke theksuar se paditésja M.G. éshté né marrédhénie pune né Institucionin
parashkollor “Zambaku” né Prizren, si pastruese, dhe bazuar né nenin 35 par.10 té Kontratés
Kolektive té Arsimit né Kosové, éshté paraparé qé pér ¢do vit té pércillet shkalla e inflacionit

sipas Entit té Statistikave té Republikés sé Kosovés dhe pérgindja e inflacionit té futet né pageé.
Shuma pér kompensimin sipas inflacionit né vend pér periudhén kohore pér vitin 2022,
paditéses i takon shuma né lartési prej 190.98 euro. Po ashtu ka theksuar se edhe pas kérkesés
sé vazhdueshme pér kéto kompensime prané té paditurés, deri mé tani nuk ka marré pérgjigje.
Pasi qé e paditura nuk e ka pérmbushur kérkesén e paditéses vullnetarisht, gjykatés i ka
propozuar qé té merr aktgjykim dhe ta aprovojé kérkesépading né térési si té bazuar. Shpenzimet
e procedurés kontestimore i ka kérkuar.

E paditura Komuna e Prizrenit — Drejtoria Komunale e Arsimit, pérmes té autorizuarit té saj, né
kété gjykaté ka paraqitur pérgjigje né padi me daté 14.11.2023, ku ka theksuar se e kundérshton
né térési padiné dhe kérkesépadiné si té pa bazuar. Pretendimet e paditéses se i takon kompensimi
I inflacionit &shté né kundérshtim me nenin 2 paragrafi 1.1 té Kontratés Kolektive t& Arsimit né
Kosové, sepse né kété dispozité shkruan garté se pérfitues té té gjitha beneficioneve gé rrjedhin
nga Kontrata Kolektive e Arsimit jané vetém anétarét e Sindikatés sé Arsimit-SBASHK-ut.
Paditési ushtron padi né gjykaté pér realizimin e té drejtave té tyre pa pérfunduar procedura
administrative, sepse nuk i ka vazhduar procedurat né Inspektoratin e Punés né Prizren. Padia
éshté né kundérshtim té ploté me nenin 56 té Ligjit t& Punés, sepse me kété dispozité parashihet
decidivisht se cka pérfshiné paga shtesé. Andaj ¢éshtja e pagés shtesé pér shkak té inflacionit si¢
pretendojné paditéses nuk lejohet me ligjin e punés, i cili ligj né kété rast éshté ligj i vecanté dhe
e rregullon ¢éshtjen e pagés shtesé dhe rrjedhimisht ligji i vecanté né cdo céshtje ka epérsi
kundrejt ¢do ligji apo akti nénligjor. Pretendimet e paditéses se i takon beneficioni nga Kontrata
Kolektive e Arsimit né Kosové, jané né kundérshtim me nenin 90 paragrafét 1.1 dhe 1.2 té Ligjit
té Punés té R. Kosovés Nr.03/L-212, sepse sipas kétyre dispozitave marréveshja kolektive lidhet
né mes té organizatés sé punédhénésve dhe organizatés sé té punésuarve, ndérsa né kété rast
Komuna e Prizrenit éshté punédhénési dhe nuk mund té obligohet né pérmbushjen e késaj
kontrate, pa gené palé nénshkruese e késaj kontrate. Né fund gjykatés i ka propozuar gé padiné
dhe kérkesépadiné e paditéses ta refuzoj né térési si té pabazuar. Shpenzimet e procedurés
kontestimore nuk i ka kérkuar.

Gjykata pas shqyrtimit té padisé, provave gé gjenden né shkresat e I1éndés, si dhe pérgjigjes né
padi té paragitur nga ana e té paditurés, né kuptim té nenit 8 lidhur me nenin 398 dhe nenin 399
té LPK, gjeti se kérkesépadia e paditéses éshté pjesérisht e themelté, andaj pa caktuar seancé
gjyqésore, vendosi lidhur me kérkesépadiné si né dispozitiv té kétij aktgjykimi.

Nga parashtrimet e paléve ndérgjygése té paragitura me padi dhe pérgjigjes né padi, gjykata ka
gjetur se nga Kontrata e punés pér paditésit e Iéshuar nga Komuna e Prizreni — Drejtoria e
Arsimit, kétu e paditura, né versionin e fotokopjuar, vértetohet fakti se paditésja éshté né
marrédhénie pune tek e paditura, pérkatésisht paditésja M.G. éshté né marrédhénie pune né
Institucionin parashkollor “Zambaku” né€ Prizren, si pastruese. Bazuar né Listat e pagave t&
Iéshuara nga Buxheti i Republikés sé Kosovés pér vitin 2022 vértetohet lartésia e pagés bazé té
paditéses e gé éshté shuma prej 242.00 euro. Po ashtu gjykata bazuar né Indeksin e Harmonizuar
té Cmimeve té Konsumit sipas Entit té Statistikave té Republikés sé Kosovés ka vértetuar se
shkalla e inflacionit pér vitin 2022 ka gené 11.6%. Gjykata provave té lartcekura iu fali besimin
e ploté ngase éshté béré e besueshme fugia provuese e tyre, duke u bazuar edhe né nenin 329

par.1l té LPK-sé, i cili pércakton se “Shkresa té cilén e ka hartuar né formén e caktuar organi
shtetéror brenda kufijve té kompetencés sé vet, si dhe shkresa té cilén né formé té tillé e ka
hartuar ndérmarrja apo organizata tjetér né ushtrimin e autorizimeve publike gé i jané besuar
me ligj (dokumenti publik), provon saktésiné e asaj gé konfirmohet apo caktohet né té”.

Gjykata gjen se né rastin né fjalé duhet té zbatohen dispozitat e Kontratés Kolektive té Arsimit
né Kosové (KKAK), té nénshkruar né mes té Ministrisé sé Arsimit, Shkencés dhe Teknologjisé
dhe Sindikatés sé Bashkuar té& Arsimit, Shkencés dhe Kulturés, e cila ka hyré né fugi me daté
18.04.2017 dhe asaj té datés 22.01.2021, ku né nenin 35 par.10 parashihet se “Pér ¢do vit té
pércillet shkalla e inflacionit sipas Entit té Statistikave té Republikés sé Kosovés dhe pérgindja
(%) e inflacionit té futet né pagé”, si dhe duke u bazuar edhe né mendimin juridik té gjykatés
Supreme té Kosovés nr.214/2023 date 09.10.2023 ku né pikén Il parashihet qé “Punétorét né
bazé té Kontratés Kolektive té Arsimit né Kosové té datés 18.04.2017, dhe Kontratés Kolektive
té Arsimit né Kosoveé té datés 22.01.2021, kané té drejté gé né pagén e tyre té futet pérgindja e
inflacionit marré pér bazé shkallén e inflacionit ¢do vit, sipas Entit té Statistikave té& Republikés
sé Kosovés, ashtu si¢ éshté pércaktuar me nenin 35, pika 10 té kétyre marréveshjeve”, ashtu qé
gjykata erdhi né pérfundim se né rastin konkret paditéses i takon e drejta né pagesén mbi bazén
e pérgindjes sé inflacionit, si né pikén | té dispozitivit t€ kétij aktgjykimi dhe até sipas
pérllogaritjes sé béré né kété ményré:

e Pér periudhén Qershor - Néntor 2022, gjykata pati parasysh qé shkalla e inflacionit ka
gené 11.6%, ashtu gé duke pasur parasysh se paga bazé e paditéses né vitin 2022 ka gené
242.00 euro, i bie gé pérgindja e inflacionit qé éshté dashur té futej né pagén bazé éshté
140.36 euro (242.00*11.6%=28.07*5 = 140.36 euro) si dhe periudha 11 dité t& muajit
Maj dhe periudha 21 dité té muajit Néntor éshté 29.94 euro sipas (28.07/30 =0.93*32 dité
= 29.94 euro)= 140.36+29.94= 170.30 euro.

Bazuar né té lartcekurat, gjykata duke iu referuar nenit 398 té LPK-sé, ku parashihet gé: “Kur
givkata, pasi t’i arrijé pérgjigia né padi, konstaton se ndérmjet paléve nuk éshté kontestuese
gjendja faktike, dhe se nuk ekzistojné pengesa té tjera pér dhénien e vendimit meritor, atéheré
ajo, pa caktuar fare seancé gjygésore, mund ta jep aktgjykimin me té cilén e pranon si té themelté
kérkesépadiné”, ka vendosur si né pikén | té dispozitivit té kétij aktgjykimi.

Ndérsa sa i pérket pjesés refuzuese, gjykata vendosi jashté seancés gjyqgésore edhe até né kuptim
té nenit 399 paragrafi 1 t€ LPK-sé, ku parashihet qé “Kur gjykata, pasi t’i arrijé pérgjigja né
padi, konstaton se nga faktet e treguara né padi nuk del themelésia e kérkesépadisé, atéheré ajo
do te jep vendimin meritor me té cilin refuzohet si e pathemelté kérkesépadia .

Gjykata vendosi si né dispozitiv bazuar né listat e pagave té léshuara nga Buxheti i Republikés
sé Kosoveés pér vitin 2022, ku vértetohet lartésia e pagés bazé té paditéses, e qé éshté shuma prej
242.00 euro, dhe jo si¢ kané kérkuar né petitum té padisé shumén prej 274.40 euro, pasi né kéto
shuma jané té pérfshira edhe shtesat tjera né pagé gé i realizon paditésja. Andaj, mbi kété bazé
gjykata aprovoi pjesérisht kérkesépadiné e paditéses sikurse né pikén nén I. t& dispozitivit té

aktgjykimit, ndérsa pjesén tjetér e refuzoi té pabazuar sikurse né pikén nén Ill. té dispozitivit té
aktgjykimit.

Gjykata vendosi sikurse né dispozitiv té kétij aktgjykimi duke aprovuar shumén pérkatése dhe
duke llogaritur kamatén ligjore si né dispozitiv, bazuar né nenin 382 par. 1 dhe 2 té8 LMD-sé,
duke e llogaritur té nj&jtén nga dita e parashtrimit té padisé né kété gjykaté (31.07.2023), bazuar
né Mendimin Juridik pér Kamatén té Gjykatés Supreme té Kosovés nr. 265/2020 té datés
02.12.2020, pasi gé né rastin konkret pala e paditura éshté vonuar né pérmbushjen e obligimit
ndaj palés paditése.

Sa i pérket kundérshtimeve té paditurés me pérgjigj né padi, Gjykata vleréson se té njéjtat nuk
jané té bazuara mbi dispozitat ligjore dhe nuk mbéshteten né ndonjé bazé faktike apo juridike.
Rrjedhimisht, gjykata erdhi né pérfundim se faktet nuk ishin kontestuese dhe nuk ekzistojné
pengesa pér dhénien e vendimit meritor.

Gjykata ka vlerésuar edhe provat tjera materiale té cilat gjinden né shkresat e 1éndés, por ka
ardhur né pérfundim se té njéjtat jané pa ndikim né nxjerrjen e kétij aktgjykimi.

Vendimin qé pala e paditur ti barté shpenzimet e procedurés, gjykata e ka mbéshtetur né
dispozitat e nenit 449, 452 dhe 453.2 té LPK-sé, sipas Tarifés sé Odés sé Avokatéve, lartésia e
shpenzimeve i referohet pérpilimit té€ padisé né shumén prej 104 euro dhe taksés gjygésore né
shumén prej 20 euro, pérkatésisht shumén e pérgjithshme prej 124.00 euro. Gjykata nuk i ka
aprovuar shpenzimet tjera té kérkuara, megenése kompensimi caktohet vetém pér shpenzimet e
krijuara lidhur me Iéndén né gjykaté.

Duke u bazuar né té dhénat e lartcekura, gjykata ka vendosur si né dispozitiv té kétij aktgjykimi
né pajtim me dispozitat e nenit 398 dhe nenit 399 té LPK-sé.

GJYKATA THEMELORE NE PRIZREN
DEPARTAMENTI | PERGJITHSHEM-DIVIZIONI CIVIL
C.nr.2506/23, daté 22.02.2024
Gjyqtarja

Edije Sezairi

KESHILLE JURIDIKE: Kundér kétij aktgjykimi palét kané té drejté ankese né afat prej
shtaté (7) ditéve nga dita e pranimit prané Gjykatés sé Apelit, pérmes késaj Gjykate. Ankesa
duhet té paraqgitet né kopje té mjaftueshme pér palét dhe gjykatén.

